
        JUDICIAL SYSTEM MONITORING PROGRAMME
  PROGRAMA MONITORIZASAUN SISTEMA JUDISIÁRIU

JSMP fo treinamentu ba estudante eskola sekundáriu St. Antonio
Manatuto: Lideransa eskola apresia JSMP nia prezensa

Iha 09 Janeiru 2015,
Judicial System
Monitoring Programme (
JSMP ) liuhosi Unidade
Relasaun Públiku no
Unidade Justisa ba Feto

no Labarik, hala’o
atividade treinamentu iha
Eskola Sekundáriu St.
Antonio Manatuto.

Iha treinamentu ne’e,
JSMP aprezenta materia
kona-ba direitu umanu,
kna’ar  no kompetensia
autór no instituisaun
judisiáriu sira, tipu krime
no sira nia natureza krime
ida-ida, tuir sistema justisa
formal no opsaun sira ba
justisa tradisionál.

Treinamentu ne’e,
partisipa husi profesora 1,
estudante feto ema nain
17 no estudante mane ema
12, hamutuk  partisipante
nain  30.

‘’JSMP kontinua habelar
informasaun legál ba
eskola tanba dala barak
estudante sira sai vítima
ba hahalok violénsia no
laiha koñesimentu kona-ba
oinsá atu prosesa sira nia
kazu ba sistema justisa
formal. Treinamentu ne’e
ho espetativa atu hasae
estudante sira-nia
koñesimentu kona-ba tipu
krime no opsaun prosesu
tuir krime nia natureza,”

dehan Diretór JSMP,
Luis de Oliveria
Sampaio.

Iha abertura ba
treinamentu ne’e,

Diretór Eskola
Ssekundáriu St.
Antonio, Pe. Hipolito
da Costa haktuir katak
eskola prontu
kolabora ho
organizasaun sira, iha
parte hasae
kapasidade estudante

nian. Aliende ne’e,
diretór eskola mós
agradese ba prezensa
JSMP, hosi fahe
informasaun legál ba
estudante sira. Tanba
formasaun adisional

estra-kurikuler ne’e bele
hasae estudante sira ninia
koñesimentu kona-ba
violénsia sira ne’ebé mak
afeita ba feto no sira nia
direitu tuir lei aplikável sira.

Iha enseramentu Vise
Diretór Eskola St. Antonio,
Sr. Afonso Carrceles
haktuir katak lori eskola St.
Antonio nia naran hato’o
agradese ba JSMP tanba
hili eskola ne’e hodi fahe
informasaun. Vise Diretór
ne’e mós kontinua konfirma
katak sira nia eskola prontu
kolabora ho kualker
organizasaun atu
dezenvolve estudante sira
nia koñesimentu.

Iha trenamentu ne’e
partisipantes sira hatudu
antusiasmu no hatudu sira
nia interese atu hatene
klean liu kona-ba prosesu
justisa formal.

Tuir planu treinamentu
hanesan sei realiza iha 12
Janeiru 2015 iha munisipiu
Aileu ho Bobonaro.

Atividade treinamentu
ne’e hetan suporta husi
Embaxada Canada iha
Jakarta-Indonézia ***

ANUNSIA

WORKSOP BA ESTUDANTE FINALISTA/REMATA ESTUDU
LISENSIADU DIREITU

Kona-ba Akuzasaun no Aplikasaun tuir Kódigu Penál

Kona-ba JSMP

Judicial System Monitoring Program (JSMP) hanesan organizasaun independente ida ne’ebé
lidera husi Timor oan ho ninia papel strategiku hodi tau matan ba funsionamentu sistema justisa no
prosesu lejislasaun iha Timor Leste.

Treinamentu

Ba tinan rua (2016-2017) JSMP sei hala’o atividade sira ho objectivu atu hadi’a kapasidade setór
justisa nian. Ne’e mak inklui realiza workshop 4 ba estudante lisensiadu direitu ne’ebé remata
ona estudu.
Workshop primeiru ne’e sei foka liu ba topiku tuir mai:

• Akuzasaun tuir Kódigu Penál
• Aplikasaun Kódigu Penál iha prátika
• Independensia Judisiáriu

Objetivu

Formasaun realiza ho objetivu ida atu ajuda estudante sira bele aumenta no hasae diak liutan sira
nia koñesimentu kona-ba prosedimentu legal sira iha Timor Leste. Formasaun ne’e sei harii iha
koñesimentu ne’ebe aprende iha universidade, no mos sei ajuda estudande hodi kompete iha
sentru formasaun.

Data no Fatin

Treinamentu ne’e sei realiza iha 29 Janeiru 2016, iha Salaun JSMP rua setubal Colmera Dili,
Timor Leste.

Treinador

Workshop sei fasilita husi:
• Sr. Dr. Osorio de Deus husi Ministériu Públiku ne’ebé formadu iha sentru formasaun

judisiáriu;
• Sr. Casimiro dos Santos, Nuudar Ajuntu Diretór JSMP no Dosente Fakuldade Siensia

Umana-Relasaun Internasional iha-UNPAZ; no
• Treinador sira seluk husi organizasaun JSMP.

Kriteria
Kriteria hodi bele tuir treinamentu ne’e mak hanesan haktuir iha kraik ne’e inklui:
• Lisensiadu direitu (Finalista ka remata ona estudu iha fakuldade direitu)
• Kada ema ida sei selu osan ho montante USD$5.00 (Sinco Dolares Amerikanu)

Hakarak atu partisipa?

Ba ita boot sira ne’ebé interese iha formasaun ne’e bele haruka ita boot sira nia naran kompletu
ka mai direitamente iha JSMP nia edfisiu iha rua Colmera Dili, Timor Leste, besik Loja Liliana ka
bele kontaktu ka haruka email ba Jose Moniz, Koordenador Relasaun Públiku iha JSMP liuhusi
email: moniz@jsmp.minihub.org ou telefone ba númeru: 77402231.

Apoiu
Programa ne’e realiza tanba hetan apoiu orsamentu husi Embaxada Finlandia iha Indonezia. ***

Eventu JSMP tuir mai :

* Iha 12 – 13 Janeiru 2016, JSMP sei fasilita trenamentu kona-ba ‘’asesu ba justisa formal ‘
   iha Distritu Manatutu Aileu no Bobonaro


